
 Мошни йиғиштиришда техника воситасини схемаси 

келтирилган. Мошни йиғиштириш техника воситасини 

яратиш орқали меҳнат сарфи 95,7 % га камаяди 1 гектар 

майдонга сарфланадиган эксплуатация харажатларини 25,3 

фоизга камайтирилгани келтирилган. 

Республикамизда деҳкончилик маданиятини кўтариш, фан-техника ютуқлари ва илғор 

тажрибаларни кенг жорий қилиш эвазига қишлоқ хўжалик экинларини ҳосилдорлигини 

ошириш, ҳосил сифатини яхшилаш, айниқса мамлакатимизда дон мустақиллигини таъминлаш 

устида катта тадбирлар амалга оширилмоқда. Қишлоқ хўжалик экинлар структурасининг 

ўзгариши муносабати билан дуккакли дон экинларидан юқори ва сифатли ҳосил етиштиришда 

интенсив технологиялардан бири суғориладиган майдонларда экилган кузги бошоқли дон 

экинларини йиғиштириб олингандан сўнг, бўшаган майдонларда дуккакли экинларнинг 

эртапишар навларини такрорий экин сифатида экиб, дон етиштиришни кўпайтиришдан иборат. 

Юртимизда иқлим шароитидан келиб чиқиб, қишлоқ хўжалиги экинларини йил бўйи экиб, бир 

йилда 2-3 марта ҳосил олиш имконини беради. Шу боис суғориладиган ерларда кузги бошоқли 

дон экинлари ҳосили йиғиштирилиб олингач, такрорий экин сифатида дуккакли экинларни 

етиштириш самарали ҳисобланади. Республикамизда ҳар йили дуккакли экинлар такрорий экин 

сифатида 20-25 минг гектардан ортиқ майдонда етиштирилади. Мошнинг дуккаклари пишиб 

етилган вақтда танаси, барглари ва бошқа қисмлари яшил ҳолатда бўлади. Бу эса дон ҳосилини 

тўғридан-тўғри комбайн билан йиғиштириб олиш имконини бермайди. 

Шу сабабли дуккакли экинларни (мош) ҳосилини йиғиштириб олишда дуккаларининг 70-80 

фоизи етилганда, қўл кучи билан йиғиштириб олиниб, ѐйиб қўйилади ва қуритилади, сўнгра 

янчилади. Бу усул ортиқча сарф харажатларга, иш унумини пастлиги эса уни йиғиштириб олиш 

муддатларини чўзилиб кетишига олиб келади. 

Мошни нес-нобут қилмасдан йиғиштирирувчи машинани технологик схемаси 

1,2 - поя эггич, 3 - кесувчи диск 

Олиб борилган кузатув ва тахлиллар натижасида дуккакли экинларни (мош) йиғиштириб 

олишни механизациялашган технологиясини  ва уни амалга оширадиган машина яратиш ҳамда 

уларга қўйиладиган агротехника талабларини ишлаб чиқишни тақазо этади. 

Мошни йиғиштириш техника воситасини яратиш орқали меҳнат ва бошқа сарф харажатларни 

камайтириш, иш унумини ортириш, маҳсулот етиштириш таннархини камайтиришимиз мумкин. 

Таклиф этилаѐтган мошни йиғиштириш техника воситаси қўлланилганда агротехник талаблар 

даражасида мошни нес-нобут қилмасдан сифатли йиғиштириш имконини беради, мошни нес-

нобуд қилмасдан йиғиштириб олишда қўл меҳнати тўлиқ бартараф этилади,  яъни меҳнат сарфи 

95,7 % га камаяди. 1 гектар майдонга сарфланадиган эксплуатация харажатларини 25,3 фоизга 

камайтиради.  

